
UUM ONLINE: Prof Rahmat Budiarto, Profesor Pelawat dari Pusat Pengajian Pengkomputeran, 
Universiti Utara Malaysia (UUM) telah dijemput sebagai penceramah di Seminar 'IPv6 INDUSTRY 
TALK 2/2012' bersempena sambutan Hari Pelancaran IPv6 Sedunia, anjuran bersama Suruhanjaya 
Komunikasi & Multimedia Malaysia (SKMM) dan Malaysian Technical Standards Forum Berhad 
(MTSFB), di Auditorium SKMM, Cyberjaya, baru-baru ini. 
Penglibatan dan sumbangan Prof Rahmat sebagai penceramah memberi impak yang positif dan amat 
bermakna kepada UUM berkaitan dengan perkembangan IPv6 di Malaysia.  
Beliau telah menyampaikan ceramah yang bertajuk ‘UUM Migration Plan Towards IPv6’. Antara 
pengisian ucapan beliau ialah berkaitan pengalaman dan perancangan dalam usaha melaksanakan 
transisi rangkaian kampus UUM ke rangkaian IPv6.) 
 
Objektif seminar ini adalah untuk membuka ruang kepada peserta dan juga penceramah berkongsi 
pengalaman dan pengetahuan mengenai pelaksanaan dan transisi IPv6 di Malaysia.  
Ia bertepatan dengan sasaran baru yang telah ditetapkan oleh kerajaan untuk memastikan 
keseluruhan sektor awam dan swasta di Malaysia tersedia IPv6 secara dual stack pada akhir tahun 
2013 dan peralihan IPv6 sepenuhnya (native) bagi perkhidmatan utama seperti laman sesawang, e-
mel dan DNS menjelang akhir tahun 2015. 
 
IPv6 adalah protokol terbaru Internet yang memiliki ruang alamat Internet Protokol (IP) yang sangat 
besar kerana prokol ini  menggunakan sistem pengalamatan 128 bit.  
Alamat IP sebelumnya, IPv4 menggunakan pengalamatan 32 bit dan dijangka akan habis pada tahun 
ini. Penggunaan Internet malalui peralatan bergerak  berkembang pesat  seiring dengan diterima 
pakainya piawaian LTE untuk komunikasi 4G. Oleh itu, rangkaian sedia ada harus beralih ke IPv6 

